
 
 
 
 

 
SIUMUT INATSISARTUNI ILAASORTAATITAT  

 
 
                            28. januar 2013 
 
Inatsisartut suleriaasiat § 37 immikkoortoq 1 naapertorlugu Naalakkersuisunut imaattumik 
apeqquteqarniarpunga. 
  
 
Naalakkersuisunut Apeqqut:  
 
Qaqortumi mittarfiliornissamut misissueqqissaarnerit sumut killippat qaqugulu 
naammassineqassappat? 
 
Qaqugu Inatsisartut aaliangiisinneqassappat ilumut Qaqortumi mittarfilortoqassanersoq? 
(Aleqa Hammound, Siumut) 
 
Tunngavilersuut: 
 
Ukiarmi Angallannermut Naalakkersuisoq Qaqortumi innuttaasunik ataatsimiisitsinermini 
Qanoruukkut oqaatigivaa, Naalakkersuisut Qaqortumi mittarfiliortoqarnissaanik innersuussisimasut, 
ilumullu sananeqassanersoq Inatsisartut apeqqutaaginnalersut. 
 
Angallannermut Assartuussinermullu Ataatsimiititaliap, Qaqortumi mittarfiliortoqassappat 
inuiaqatigiinnut aningaasatigut pissarsissutigineqarnissaa naatsorsorneqarsimavoq aammalu 
Aningaasanut Inatsimmi misissueqqissaarnissamut atugassanik aningaasaliisoqarnikuulluni. 
 
Taamaattumik paaserusunnarsivoq misissueqqissaarnerit sumut killinnersut qaqugulu 
naammassineqassanersut aammalu Naalakkersuisut qaqugu mittarfiliortoqarnissaanik 
siunnersuuteqarniarnersut?  
 
 
 
 


